
Аннотация. Мақолада металлургия чиқиндиларидан қайта фойдаланишга оид 

маьлумотлар келтирилган. Шунингдек чиқиндилардан қайта фойдаланишнинг 

атроф-мухит мухофазасига ижобий таьсири, иқтисодий самарадорлик масалалари 

ёритилган. 

Калит сузлар: металлургия саноати чикиндилари, домна печи, шлакларни 

кайта ишлаш. 

 

Мустақил давлатлар ҳамдўстлигидаги (МДҲ) қора металлургия катта чиқинди 

ҳажмига эга бўлган саноат тармоғидир. Бу ерда асосий маҳсулот-чўян ва пўлатдан 

ташқари 53 млн. тонна домна печи шлаклари ва 28 млн. тоннага яқин пўлат қуйиш ва 

ферросплов шлаклари ҳосил бўлади. Бироқ, қора металлургия чиқиндиларидан 

фойдаланиш даражаси қониқарли эмас. Бу чиқиндиларнинг катта ҳажмини ҳисобга 

олиб, уларни утилизация қилиш муҳим экологик аҳамият касб этишини тушуниб 

олиш қийин эмас, чунки қора металлургия чиқиндилари ҳаво ва сув ҳавзаларини 

ифлослантиради. Мамлакатнинг илғор металлургия заводлари миллион тонналаб 

бебаҳо гранулали шлакларни ишлаб чиқаради, улар цемент, шлакли ғовакли 

тўлдирувчи (пемза), чакиктош, қум, минерал тола ва шунга ўхшаш маҳсулотлар 

ишлаб чиқаришда кенг қўлланилмоқда. Қора металлургия корхоналарининг 

чиқиндилари кенг профилли қурилиш материаллари саноати учун бебаҳо хом-ашѐ 

манбаи бўлиб хизмат қилади. Металлургия саноати чиқиндиларига, биринчи 

навбатда, домна печи ва пўлат эритиш ҳамда ферросплав шлаклари, турли темир 

таркибли чанглар ва шламлар, ваграник шлаклар киради. Ҳозирги вақтда уларнинг 

ичида домна печи шлаклари қурилиш материалларини ишлаб чиқаришда энг муҳим 

аҳамият касб этади ва йилига 100 млн. тонна ҳажмда шлак ишлаб чиқарилади. 

Домна печи шлаклари. Саноатда 1 тонна чуян олишда 0,4....0,65 тонна шлак 

хосил бўлади, йилига 43 млн. тонна домна печи шлаклари қурилиш материаллари 

ишлаб чиқаришга ва қурилишга ўтилизация қилинади, бунда улар йўл қурилиши 

материаллари сифатида, шахталардан бўшлиқларни тўлдириш ва бошқа мақсадларга 

ишлатилади. Чиқинди жойларнинг ҳажми  йил сайин шлакларнинг ишлатилмай 

қолган қисми эвазига кенгайиб бормоқда. Бундай чиқинди сақлаш жойларини ташкил 

этиш ва сақлаб туриш катта маблағни талаб этади. 

Металлургия чиқиндиларидан фойдаланишнинг ривожи – бу минерал хом-ашѐ 

ва ѐқилғидан рационал фойдаланишнинг муҳим қисмидир. Шлакларни қайта ишлаш 

атроф-муҳитни муҳофаза қилишда катта аҳамият касб этади, чунки металлургия 

корхоналари  ва улар  чиқиндилари тўпланган жойдан кўтариладиган зарарли 

моддаларининг 40 % дан кўпроғи атмосфера, тупроқ ва сув ҳавзаларига тушади. 

Чиқиндилардан фойдаланиш атроф-муҳит муҳофазаси билан узвий боғлиқликка 

эга. Бу моддий  ишлаб чиқаришнинг ривожланиши чиқиндилар ҳажмининг узлуксиз 

ўсиши билан тушунтирилади. Бу чиқиндилар қишлоқ ҳўжалиги учун яроқли бўлган 

катта ҳудудларни эгаллайди, ҳаво ва сув ҳавзаларини ифлослантиради, 

зарарлантиради. Ишлаб чиқариш чиқиндиларини йўқотишга ишлаб чиқариладиган 

маҳсулотлар нархининг ўртача 8-10 % сарфланади. Моддий ресурслардан оқилона 

фойдаланиш масалалари авваламбор мавжуд бўлган заҳираларни реаллаштиришда 

намоѐн бўлади, уларнинг юзага келиши ва ўсиши фан, техника, технология, 

иқтисодиѐт ва ишлаб чиқаришнинг ривожланиш даражасининг узлуксиз ошиши 

билан шароит яратилади. 

Чиқиндиларни жойлаш ва транспортга ортиб жўнатиш асосий ишлаб чиқариш 

маблағининг катта қисмини сарфлайди. Қурилиш материаллари ишлаб чиқариш 

корхоналари, тоғ бойликларини қазийдиган комбинатлар, тоғ жинсларини 

майдалайдиган технологик жараѐнлар, катта миқдордаги минерал хом ашѐни 

майдалаш ва куйдириш билан фаолият юритадиган ташкилотлар атроф-муҳитни хар 

хил чанглар билан ифлослантириш манбалар хисобланади. Цемент клинкерини 

куйдирадиган, айланиб ишлайдиган печнинг чанг химояси 8-20% қурук хом ашѐни 

чиқариб юборади. Хавога чиқарилган чангдан технологик агрегатлар тозалангандан 

сўнг цемент заводлари агрегатларида 100-150 мг/м чанг бўлади. Саноат 

корхоналаридан чиққан чиқиндилар, уйиб ташланган худудлар атроф-мухитни 

ифлослантиради, хавосини бузади. Саноат чиқиндилари муаммоларининг самарали 

хал қилиниши турли омилларга боғлиқ: чиқиндининг моддий таркибига, уларнинг 

таркибий холатига, сонига, технологик моҳиятига ва бошқалар. Саноат ишлаб 

чиқаришидаги чиқиндилардан келадиган зарарининг пасайиши ишлаб чиқаришни 

ташкил этилишига эришишни, чиқкан чиқиндиларни самарали жойлаштириш 

имкониятини топишни, хавфсизлантириб ва зарарсиз қилиб кўмиб ташлашни ташкил 

этишни тақозо етади. Хом ашѐ материалларидан комплекс фойдаланилганида саноат 

чиқиндилари ѐки ташландиқ кераксиз маҳсулотлар бошқа бир саноат ишлаб 

чиқаришига хом ашѐ булиши мумкин. Шунга ўхшаш, хом ашѐлардан 

фойлаланилганда хозирги давр халқ хўжалигининг ривожланиш талабларига 

мантиқан тўғри келади. 

Хом ашѐ материалларидан комплекс фойдаланиш ахамиятини бир неча хил 

йўналишларда кўриб чиқиш мумкин: Биринчидан, чиқиндиларни қайта ишлаш атроф-

мухитни муҳофаза қилиш, қимматли ер майдонларини чиқиндилардан, жумладан, 

чиқинди йиғиладиган махсус жойларни, атроф-мухитни чиқинди ва уюмларидан 

тозалаш имконини беради. Иккинчидан, саноат чиқинди маҳсулотлари маълум 

даражада қайта ишлов сохасидагиларни ишлаб чиқариш жараѐнида бошланғич 

технологик ишлов (майдалаш, куйдириш) берилган юқори сифатли хом ашѐга бўлган 

талабни қондиради. Учинчидан, хом ашѐдан комплекс фойдаланилганда маҳсулот 

хисобига капитал харажат нисбатан пасаяди, харажатлар сарфини қоплаш муддатлари 

қисқаради, саноатда чиқиндиларни жойлаш, уларни сақлайдиган омборхоналар 

қурилишига кетадиган сарфни камайтиради, иссиқлик ва электр энергияларини янги 

махсулотга қилинадиган сарфи чиқиндиларни технологик тайѐрлиги сабабли камаяди, 

жихозларнинг ишлаб чиқариш қуввати ортади. 

Турли саноат корхоналарининг иккиламчи чиқинди маҳсулотлари истеъмолчи 

тармоғининг саноат чиқиндилари хисобланиб, улар кўпроқ қурилиш метариалларини 

ишлаб чиқаришда хом ашѐ сифатида фойдаланилади. Қурилишдаги материаллар учун 

кетадиган сарф-харажат сметанинг 55% дан ортиғини ташкил этишини инобатга 

олинса, саноатдаги иккиламчи махсулотлардан фойдаланиш қурилиш 

материалларини ишлаб чиқариш самарадорлигини ошириш йўлларидан бири 

эканлигини эътироф этиш мумкин. 

